
Gwrando ar eich adborth
Mae ein hadroddiad adborth cwsmeriaid yn tynnu sylw at yr amrywiaeth o ffyrdd rydym yn 
gwrando arnoch chi a sut mae adborth yn helpu i lunio’r gwasanaethau a gynigiwn.

Bob blwyddyn, mae pob cymdeithas tai cymdeithasol yng Nghymru yn cael eu mesur yn 
erbyn cyfres o dargedau a osodwyd gan Lywodraeth Cymru.

Wrth gwrs, rydyn ni’n gwybod bod gwaith i’w wneud o hyd i barhau i wella ac rydyn ni wedi 
ymrwymo i barhau i wella bob blwyddyn. 

Dros y flwyddyn nesaf, yn dilyn eich 
adborth, byddwn ni’n canolbwyntio ar 
fuddsoddi yn ein cartrefi presennol; 
casglu adborth ar y rhaglen 
atgyweirio; siarad â chwsmeriaid am 
wasanaethau digidol; ymgynghori ar 
dorri gwair â chymorth; parhau â’n 
rhaglen ymweliadau ag ystadau a 
diwygio ein polisi addasiadau.

I ddarllen yr adroddiad adborth, ewch i:  
www.adra.co.uk/ 
boddhad-cwsmeriaid/

Yn ôl y ffigurau diweddaraf:

•	 Dywedodd 89% ohonoch ein bod yn 
ddibynadwy, o’i gymharu â chyfartaledd 
Cymru o 76%

•	 Roeddem yn 7fed allan o 46 o 
landlordiaid yng Nghymru am wrando ar 
denantiaid a gweithredu ar eu hadborth

•	 Roeddem y 5ed orau yng Nghymru 
am gynnwys tenantiaid mewn gwneud 
penderfyniadau, a chael dweud eu dweud 
yn y ffordd y caiff gwasanaethau eu rheoli

•	 Roedd 91% ohonoch yn fodlon ar y 
gwasanaethau a gawsoch gennym ni

•	 Roedd 80% ohonoch yn fodlon â lefel 
gyffredinol y gwasanaeth yn seiliedig ar 
eich canfyddiad o’n gwasanaethau

Yn ystod y 12 mis diwethaf:

•	 Cynhaliwyd 1,055 o arolygon 
boddhad cwsmeriaid dros y ffôn

•	 Cynhaliwyd 14 o deithiau 
ystadau ac ymwelwyd â 670 o 
gartrefi

•	 Cynhaliwyd 4 ymgynghoriad 
arbenigol, a chasglwyd adborth 
gan 1,657 ohonoch

•	 Rhoddodd 473 o aelodau’r 
Panel Cwsmeriaid eu barn 
mewn 2 ymgynghoriad yn ystod 
y flwyddyn

•	 Derbyniwyd 80,000 o 
ymholiadau cwsmeriaid gan y 
Ganolfan Gwasanaeth Cwsmer

Cadwch lygad ar y bregus a’r henoed y gaeaf hwn 
Gall fod yn amser anodd i rai unigolion gyflawni eu gweithgareddau o 
ddydd i ddydd, fel siopa a mynd allan o gwmpas eu cymunedau. 

Dywedodd Sarah Schofield, ein Cyfarwyddwr Cwsmeriaid a 
Chymunedau: “Gall gweithred syml o garedigrwydd fel galwad ffôn 
sydyn neu ymweliad i wirio eu lles fod yn achubiaeth wirioneddol i rai 
unigolion a byddant yn hynod ddiolchgar. Gall wneud gwahaniaeth 
mawr i’w hiechyd a’u lles a gall gweithredoedd hael fel cynnig i siopa 
am nwyddau neu hanfodion fynd yn bell i wneud i bobl deimlo’n 
ddiogel yn eu cartrefi.”

Addasu cartrefi i gwrdd ag anghenion pobl
Mae 70 cartref ar draws gogledd Cymru wedi derbyn gwaith addasu dros yr 8 mis diwethaf.

Mae addasiadau i gartrefi yn cael eu gwneud i helpu pobl ag anabledd hirdymor neu 
bryder iechyd sydd â phroblemau wrth fynd allan o’u cartref, symud o gwmpas eu cartref 
neu gyflawni tasgau bob dydd yn ddiogel.

Mae’r addasiadau wedi cynnwys:

•	 26 o addasiadau ystafell ymolchi

•	 11 o addasiadau gwella mynediad i’r cartref

•	 6 ardal chaware diogel wedi’i creu yn yr ardd gefn

•	 2 man parcio yn yr ardd wedi’i creu

•	 11 o gartrefi wedi cael gosod lifftiau cadair

•	 1 cartref wedi cael gosod offer bwrdd newid/ cawod 
codi a gostwng

•	 3 cartref wedi cael gosod teclun agor a chau drysau 
allanol

•	 2 cartref wedi derbyn gwelliannau mewnol

•	 4 cartref wedi cael addasu eu ceginau

•	 4 addasiad mawr yn cynnwys darparu cegin newydd, 
newid ystafell ymolchi ar y llawr isaf yn ystafell gawod, 
darparu ystafell ymolchi ychwanegol newydd i fyny 
grisiau, addasiadau i gartref i’w wneud yn gwbl hygyrch 
i gadeiriau olwyn a symud cegin i ystafell fyw i wneud lle 
i doiled ac ystafell gawod newydd.

Mae mwy o wybodaeth am addasiadau ar gael ar ein gwefan:  
www.adra.co.uk/addasiadau neu os ydych eisiau trafod ceisiadau am waith mân neu 
eisiau cyngor, cysylltwch â ni ar 0300 123 8084.

Cadw eich cartref yn gynnes y gaeaf hwn:  
Nodyn atgoffa 
Gyda thywydd oerach wedi cyrraedd, rydym yn cynnig cyngor pwysig ar gyfer cadw eich cartref 
yn gynnes ac yn gyfforddus yn ystod misoedd y gaeaf. 

Mae gwresogi priodol yn amddiffyn yr eiddo rhag yr oerfel ac yn eich helpu i osgoi problemau 
fel llwydni a phibellau wedi byrstio.

Eich cyfrifoldebau fel tenant 
Fel tenant, chi sy’n gyfrifol am ddefnyddio’r system wresogi’n gywir 
ac adrodd am unrhyw broblemau’n syth. Os byddwch chi’n sylwi 
ar broblem gyda’r boeler neu’r system wresogi, cysylltwch â ni cyn 
gynted â phosibl fel y gallwn drefnu atgyweiriad. 

Rydym yn eich annog i brofi eich boeler. Drwy droi eich boeler ymlaen 
a’i redeg am gyfnod byr, gallwch weld bod popeth yn gweithio’n 
gywir. Gall y cam syml hwn helpu i sicrhau bod eich system wresogi 
yn ddibynadwy ac yn barod i gadw’ch cartref yn gynnes pan fyddwch 
ei angen fwyaf. Gall nodi a mynd i’r afael ag unrhyw broblemau’n 
gynnar atal anghysur ac anghyfleustra yn ystod y misoedd oerach.

Pam fod gwresogi priodol yn 
hanfodol 
•	 Atal pibellau rhag rhewi a 

byrstio: Pan fydd tymheredd yn 
gostwng, gall dŵr mewn pibellau 
heb eu gwresogi rewi ac ehangu, 
gan achosi iddynt fyrstio. Gall pibell 
wedi byrstio arwain at ddifrod dŵr 
sylweddol ac atgyweiriadau costus. 
Drwy adael i’r gwresogydd redeg, 
rydych chi’n helpu i atal hyn rhag 
digwydd. 

•	 Rheoli lleithder a llwydni: Mae 
gwresogi cyson, lefel isel yn helpu i 
reoli lleithder a thymheredd mewnol 
eich cartref. Mae hyn yn atal anwedd 
rhag ffurfio ar arwynebau oer, sef prif 
achos llwydni a lleithder. 

•	 Sicrhau eich cysur: Mae cartref 
sy’n gyson gynnes yn gartref iach. Mae 
cynnal tymheredd cyfforddus yn atal 
eich lle byw rhag mynd yn annymunol 
o oer ac yn eich helpu i aros yn iach 
drwy gydol y gaeaf.

Defnyddio’ch gwres yn effeithlon 
Er mwyn atal biliau gwresogi drud, 
ystyriwch y camau gwresogi effeithlon 
hyn: 
•	 Defnyddiwch yr amserydd: Yn lle 

diffodd eich gwres yn llwyr, gosodwch 
ef i ddod ymlaen am ychydig oriau yn 
y bore a gyda’r nos ar dymheredd isel 
ond cyson. Mae hyn yn fwy effeithlon 
na gadael i’r eiddo fynd yn oer iawn ac 
yna ceisio ei gynhesu’n gyflym. 

•	 Cynnal tymheredd cefndir isel: 
Os ydych chi’n mynd i ffwrdd am 
gyfnod byr, cadwch y gwres ymlaen 
ar dymheredd isel (tua 12–15°C) i atal 
pibellau rhag rhewi. 

•	 Gwaedu’ch rheiddiaduron: Os 
yw rheiddiadur yn oer ar y top ond yn 
gynnes ar y gwaelod, mae’n debyg 
bod aer wedi’i ddal. Mae dysgu sut i 
waedu rheiddiadur yn dasg syml sy’n 
gwella ei effeithlonrwydd. Gallwch 
ddod o hyd i lawer o ganllawiau sut i 
wneud ar-lein.

Gwobr Seren Gymunedol 
Cyflwynwyd ein Gwobr Seren Gymunedol mwyaf 
diweddar i Dave Hooper yn y Bermo.

Dros y blynyddoedd, wrth wirfoddoli a gweithio ym Manc Bwyd 
De Gwynedd, roedd Dave wedi mynd y filltir ychwanegol i helpu 
rhai o’n tenantiaid a oedd yn cael trafferth gyda chaledi ariannol. 

Mae Dave wedi ymddeol ers hynny, a gobeithiwn fod yr 
ymddeoliad yn mynd yn dda!

Os ydych chi eisiau enwebu rhywun ar gyfer y wobr, ewch i’n 
gwefan: www.adra.co.uk/ser-cymunedol

Blwyddyn o Ddiwrnodau Amgylcheddol 
Eleni rydym wedi cynnal pump diwrnod 
amgylcheddol gwahanol mewn 
lleoliadau ledled Gwynedd. 

Mae’r digwyddiadau hyn yn helpu 
tenantiaid i reoli eu cartref, yn tacluso 
cymunedau ac yn gwella’r amgylchedd.

Mae’r dyddiau hyn i gyd wedi bod yn 
llwyddiannus ac yn enghreifftiau da o 
beth gellir ei wneud wrth gydweithio 
gyda sefydliadau eraill.

Mae’r digwyddiadau hyn wedi cael eu 
cynnal yng Nghiltrefnus ym Methesda; 
Maes Castell, Llanllyfni; Peblig yng 
Nghaernarfon; Tai Station ym Mangor a 
Phenygwndwn ym Mlaenau Ffestiniog.

Bu’r tîm yn cydweithio â Chyngor 
Gwynedd, Gwasanaeth Tân ac Achub 
Gogledd Cymru, Heddlu Gogledd 
Cymru, Antur Waunfawr, Menter Môn, 
Partneriaeth Ogwen, y Dref Werdd a 
Chymru Gynnes i gasglu, glanhau a chael 
gwared ar eitemau diangen o gartrefi a 
gerddi pobl. 

Dros y 10 mis diwethaf, mae 20 o sgipiau 
wedi’u llenwi a dros 50 o deithiau 
wedi’u gwneud gan faniau’r Cyngor i 
ganolfannau ailgylchu.

Yswiriant cynnwys y cartref dros gyfnod 
y Nadolig a dathliadau crefyddol
Ydach chi wedi ystyried sut y gall yswiriant cynnwys y 
cartref helpu i amddiffyn beth sy’n bwysig i chi?

Pwrpas yswiriant cynnwys y cartref yw amddiffyn cynnwys eich cartref a’ch eiddo personol. Mae 
deall beth sydd wedi’i gynnwys yn yr yswiriant am eich helpu i benderfynu os ydi o’n iawn i chi.

Mae gennym ni gynllun efo Thistle Tenant Risks i gynnig cynllun yswiriant cynnwys y cartref i bob 
tenant. Mae’n darparu yswiriant ar gyfer pethau fel tân, lladrad, dŵr yn gollwng, llifogydd a 
mwy. 

Yn ystod cyfnod y Nadolig a gwyliau crefyddol eraill, mae’r cynllun yn cynyddu faint sy’n cael ei 
yswirio yn awtomatig o £1,500 neu 15% (pa un bynnag sydd fwyaf) am un mis cyn yr achlysur 
arbennig ac un mis ar ôl.

Beth arall sydd wedi’i gynnwys
•	 Cynnwys yr oergell a’r rhewgell (heblaw os yw eich cyflenwr trydan yn torri’r pŵer i’ch cartref 

yn fwriadol).

•	 Arian a thalebau rhodd hyd at £750 wedi cael eu dwyn o’r cartref.

•	 Mae Difrod Damweiniol Estynedig i gynnwys yn y cartref hefyd wedi’i gynnwys yn awtomatig.

Nodwch os gwelwch yn dda bod telerau, amodau, cyfyngiadau a gwaharddiadau yn berthnasol. 
Mae copi o eiriad y Polisi ar gael. Cysylltwch efo ni i ofyn am gopi.

I ddod i wybod mwy am ein Cynllun Yswiriant Cynnwys y Cartref, gan gynnwys yr opsiwn i 
dalu amdano wrth dalu am eich rent:

•	 Ebostiwch: rhent@adra.co.uk i ofyn am becyn ymgeisio 

•	 Ewch i: www.adra.co.uk/yswiriant-cynnwys-y-cartref/ 

Oes angen help gyda’ch 
biliau ynni?
Hoffech chi gael cymorth gyda deall neu raglennu eich system gwresogi? Neu ydach chi 
angen cefnogaeth gyda’ch biliau ynni?

Mae ein Wardeiniaid Ynni ar gael i’ch helpu. E-bostiwch cymunedol@adra.co.uk 
neu cysylltwch gyda’n Tîm Cymunedau a Phartneriaethau ar 0300 123 8084 am fwy o 
wybodaeth.

Y cwrs 
diweddaraf 
wedi cychwyn
Cofrestrodd deg o bobl ar gyfer y 
cwrs adeiladwaith diweddaraf gyda 
Academi Adra. Mae’r cyrsiau wedi dod yn 
boblogaidd iawn ac maent yn un o sawl 
cwrs sy’n rhedeg drwy gydol y flwyddyn, 
gan gynnwys cynnal a chadw tiroedd a 
gwasanaeth cwsmeriaid. 

Mae’r cwrs adeiladwaith yn dechrau gydag 
wythnos o hyfforddiant yn Nhŷ Gwyrddfai 
ym Mhenygroes, lle mae unigolion yn 
cymryd rhan mewn amrywiol gyrsiau, gan 
gynnwys cymorth cyntaf, ymwybyddiaeth 
asbestos a codi a chario, pob un yn 
cael ei redeg gan Premier Construction 
Training, Gwaith Gwynedd ac Anglesey 
Safety Training.Yna maent yn mynd allan 
am wythnos o brofiad gwaith, rhai gyda 
Williams Homes, Bala ac OBR Construction 
a rhai gyda’n tîm Trwsio ni yma yn Adra. 

Bydd pump o’r unigolion yma yn cychwyn 
lleoliadau gwaith â thâl efo contractwyr 
allanol mis yma.

Os oes gennych chi, neu unrhyw un rydych 
chi’n ei adnabod, ddiddordeb mewn 
cofrestru ar gyfer un o’n cyrsiau Academi 
Adra, ewch i’n gwefan i weld pryd y 
cynhelir y rhai nesaf -  
www.adra.co.uk/academiadra

Mae Academi Adra yn cael ei ariannu 
gan y Gronfa Ffyniant Gyffredin a Rennir 
gan Lywodraeth y Deyrnas Unedig, gyda 
chefnogaeth Cyngor Gwynedd.

Cefnogaeth digidol ar gael i chi
Ydach chi’n byw yng Ngwynedd neu Sir Ddinbych a gyda 
diddordeb mewn:

•	 Cymorth un-i-un gyda ffonau, tabledi a chyfrifiaduron

•	 Gweithdai grŵp ar bynciau fel diogelwch 
ar-lein, siopa ac iechyd digidol

•	 Sesiynau galw heibio mewn llyfrgelloedd 
lleol a lleoliadau cymunedol

Mae Gwynedd Digidol a Hyder Digidol Sir Ddinbych ar 
gael i’ch helpu. Mae’r ddau gynllun yn rhedeg sesiynau 
rhad ac am ddim ar draws Gwynedd a Sir Ddinbych i 
geisio gwella sgiliau a hyder digidol yn ein cymunedau.

Am wybodaeth e-bostiwch: cymunedol@adra.co.uk 
neu ffoniwch y Tîm Cymunedau a Phartneriaethau ar 
0300 123 8084. 

Sbotolau ar ein Gwasanaeth 
Cefnogi Tenantiaeth

Mae’r Gwasanaeth Cefnogi Tenantiaeth wedi cael ei 
sefydlu i atal digartrefedd trwy gefnogi unigolion i 
fagu sgiliau, hyder ac annibyniaeth sydd eu hangen i 
gynnal tenantiaeth.

Ar hyn o bryd mae gennym 4 Swyddog Cefnogi 
Tenantiaeth sy’n helpu pobl i:

•	 Sefydlu/cynnal tenantiaeth

•	 Rheoli biliau rhent/talu

•	 Delio gyda phroblemau ariannol a hawlio budd-
daliadau

•	 Llenwi ffurflenni

•	 Sgiliau byw ymarferol

•	 Cyfeirio at asiantaethau/gwasanaethau allanol 
am gymorth nad yw ein swyddogion yn gallu ei 
ddarparu e.e. Cyngor ar Bopeth

Cysylltwch gyda ni am fwy o wybodaeth 

Dywedoch Chi, Gwnaethom ni...
“Rydym eisiau cyfathrebu cliriach am atgyweiriadau.” 

Rydym wedi cyflwyno nodyn atgoffa apwyntiad Voicescape ar gyfer 
atgyweiriadau. Mae tenantiaid bellach yn derbyn negeseuon llais neu destun 
awtomataidd yn cadarnhau apwyntiadau — i roi’r wybodaeth ddiweddaraf i 
chi a lleihau ymweliadau sy’n cael eu methu. 

“Hoffem gael mwy o ffyrdd i gysylltu â chi.” 

Rydym wedi lansio negeseuon WhatsApp fel y gallwch gysylltu â ni yn gyflym 
ac yn hawdd — boed yn gwestiwn am atgyweiriadau, neu gymorth cyffredinol. 
Mae’n gyfleus, yn ddiogel, ac ar gael yn ystod oriau gwaith. 

“Roeddech chi’n cael trafferth deall pethau o’n safbwynt ni.” 

Rydym bellach yn cynnig galwadau fideo ar gyfer rhai gwasanaethau, gan roi’r 
opsiwn i chi siarad â’n tîm o gysur eich cartref. Mae hyn hefyd yn ein helpu i 
weld problemau mewn amser real, gan wella sut rydym yn asesu ac yn ymateb 
i anghenion atgyweirio. 

“Rydym eisiau cymdogaethau mwy diogel.” 

Rydym wedi cyflwyno systemau Camerau Teledu Cylch Cyfyng (CCTV) 
sy’n cael eu pweru gan AI ar draws ardaloedd cymunedol i helpu i fynd i’r 
afael ag ymddygiad gwrthgymdeithasol. Mae’r systemau hyn yn caniatáu 
ymchwiliadau cyflymach ac maent eisoes wedi helpu ein partneriaid i ymateb i 
ddigwyddiadau. 

“Rydym eisiau cartrefi sy’n gynhesach ac yn fwy effeithlon o ran ynni.” 

Rydym wedi dechrau rhaglen fuddsoddi fawr i wella inswleiddio, ffenestri, 
drysau a systemau gwresogi — gan helpu i leihau biliau ynni ac allyriadau 
carbon 

Buddsoddiad yn ein cartrefi yn parhau
Mae buddsoddi yn ein cartrefi yn flaenoriaeth i ni

Mae ein buddsoddiad yn ein cartrefi wedi parhau dros y misoedd diwethaf.

Mae ein gweithlu mewnol wedi bod yn brysur yn gosod ceginau ac ystafelloedd ymolchi newydd, 
yn ogystal â gwaith trydanol a wnaed yn ardaloedd Bangor, Bethesda, Caernarfon a Dinorwig. 
Rydym hefyd wedi bod yn gweithio gyda chwmnïau allanol i osod paneli solar newydd yn 
Llanaelhaearn, Pistyll, Rhosgadfan a Rhostryfan.

Mae gwaith hefyd wedi’i gwblhau yn ardaloedd Abermaw, Fairbourne, Tywyn a Blaenau 
Ffestiniog, gan gynnwys ystafelloedd ymolchi, ceginau newydd, ailweirio, ac ailosod unedau 
awyru a ffannau echdynnu.

Rydym wedi ailosod toeau a ffenestri mewn eiddo yng Nghaerhun, yn ogystal â gosod 
inswleiddio waliau allanol a phaneli solar ac ailosod gwteri. 
Mewn prosiect arall, gosodwyd inswleiddio waliau allanol, toeau llechi newydd, ail-osod 
ffenestri a drysau a gwelliannau i lwybrau allanol, ffensys a phalmantau yn ardaloedd Corris ac 
Aberangell. Gosodwyd paneli solar a storfa batri hefyd.

Yn ddiweddar, cwblhawyd gwaith effeithlonrwydd ynni yn Nhrem yr Wyddfa, Penygroes. Roedd 
y gwaith yn cynnwys gosod inswleiddio waliau allanol, ail-osod ffenestri a drysau gyda gwydr 
dwbl, ail-balmantu llwybrau ac ail-osod gatiau, tra hefyd yn uwchraddio’r toeau’n llwyr, ail-
osod llinellau to, gwteri, soffitiau ac ailstrwythuro simneiau.

Mae gwaith eisoes ar y gweill gan ein gweithlu mewnol ar ail-osod toeau, gosod inswleiddio 
waliau allanol, ffenestri a drysau yng Nglan Cadnant, Caernarfon, yn ogystal ag ail-doi, ailosod 
ffenestri a drysau a chreu llwybrau newydd yng Nghefn y Tŵr yn Nefyn. Ac unwaith eto, rydym yn 
gweithio gyda chwmnïau allanol ar waith sydd hefyd ar y gweill ym Morfa Garreg, Pwllheli.

Canolfannau yn eich cymuned
Mae Cyngor Gwynedd yn cefnogi rhwydwaith o Hybiau Cymunedol ledled y sir sy’n helpu pobl i 
gael mynediad at gefnogaeth, gwybodaeth, gweithgareddau a gwasanaethau yn eu cymuned. 

Mae cymorth a gwybodaeth am fwyd, ynni ac arian hefyd ar gael trwy unrhyw un o’r hybiau yn 
eich ardal leol:

Hwb Cymunedol Abermaw 
Abermaw Community Hub, Park Street, 
Abermaw LL42 1PH 
revdawnandcarol@btinternet.com 
07827 813421

Hwb y Bala 
Canolfan Henblas,22-24 Stryd Fawr, Y Bala, 
Gwynedd, LL23 7AG 
canolfanhenblas@gmail.com 
01678 521796 
www.canolfanhenblas.com 

Hwb Botwnnog 
Canolfan Fenter Congl Meinciau, Botwnnog, 
Pwllheli, LL53 8RA  
post@conglmeinciau.org.uk 
01758 770000

Hwb Bro Ffestiniog 
Y Dref Werdd, 5 Stryd Fawr, Blaenau 
Ffestiniog, LL41 3AE 
rhian@drefwerdd.cymru 
marged@drefwerdd.cymru 
07435 290553 or 07443 794790 
www.drefwerdd.cymru

Hwb Caernarfon 
Porthi Dre, Tŷ Seiont, Ffordd Santes Helen, 
Caernarfon, LL55 2YD  
desk.porthidre@outlook.com 
01286 532 222 
www.porthidre.cymru

Hwb Dyffryn Nantlle 
Yr Orsaf, Storfa Muriau, Heol y Dwr, 
Penygroes, Gwynedd, LL54 6LP  
llio@yrorsaf.cymru / post@yrorsaf.cymru 
07529 224989 
www.yrorsaf.cymru

Hwb Dyffryn Ogwen 
Partneriaeth Ogwen, 57 Stryd Fawr, 
Bethesda, Bangor, Gwynedd, LL57 3AE 
marie@ogwen.org 
01248 602131 

Hwb Dinas Bangor  
Ffordd Gwynedd, Bangor, LL57 1DT 
hwb.hub@bangorcitycouncil.com 
01248 352421 
www.bangorcitycouncil.com/Hwb-Bangor-City

Hwb Dolgellau  
Lle’n y Dre! Llyfrgell Rydd, Dolgellau, 
Gwynedd LL40 1EY 
niawynevans@gwynedd.llyw.cymru 
07795 180338

Hwb Tywyn 
Eglwys y Bedyddwyr Tywyn, Stryd Fawr, 
Tywyn LL36 9AF 
hwb@tywynbaptistchurch.org.uk 
01654 711752

Hwb Llanaelhaearn 
Canolfan Y Babell, Llanaelhaearn, LL54 5AL 
lynda.cox@llanaelhaearn.com neu 
moelfrefawr@gmail.com

Hwb Maesgeirchen 
Maes Ni, Swyddfa Mentra, Llys Dylan, 
Maesgeirchen, Bangor LL57 1LT 
doreen.maesni@gmail.com 
peter.maesni@gmail.com 
07990 584050 

Hwb Pwllheli/Nefyn 
Canolfan Felin Fach Cyf. Stryd Penlan, 
Pwllheli, Gwynedd, LL53 5DE 
info@canolfanfelinfach.com 
01758 701611 

Os ydych yn chwilio am gysylltiadau mewn siroedd eraill, cysylltwch â ni.

Mae Cyfri’r Ceiniogau yn 
wasanaeth i helpu chi i wneud y 
mwyaf o’ch incwm a rheoli eich 
pres. 

Gallwn eich helpu chi i:  

•	 Ddeall pa incwm ‘da chi’n ei 
dderbyn o gyflogau, Credyd 
Cynhwysol, pensiynau, budd-
dal tai, budd-dal plant, neu 
gymorth lles arall

•	 Drefnu eich arian i dalu rhent 
misol, biliau trydan/nwy, 
teithio, costau bwyd, gofal 
plant, a thaliadau eraill er 
mwyn osgoi dyled

•	 Datblygu cynlluniau talu ar 
gyfer ôl-ddyledion rhent a’ch 
cyfeirio at gyngor a chymorth 
ar ddyledion 

•	 Adnabod os ydych yn gallu 
derbyn budd-daliadau 
neu grantiau a helpu gyda 
cheisiadau am grantiau caledi 
a photiau eraill o bres

Mae’r prosiect wedi cefnogi 501 
o denantiaid/aelwydydd hyd yn 
hyn ac wedi cael ei ariannu gan 
Gronfa Ffyniant a Rennir y Deyrnas 
Unedig gyda chefnogaeth Cyngor 
Gwynedd. 

Os gallwn eich helpu, ffoniwch ni 
ar 0300 123 8084.

Rhifau ffôn defnyddiol
Tai ac Atgyweiriadau 
•	 Atgyweiriadau Brys Adra: 0300 123 8084

Argyfyngau Cyfleustodau 
•	 Gollyngiadau Nwy - Gwasanaeth Brys Nwy 

Cenedlaethol: 0800 111 999 

•	 Toriadau Pŵer Trydan: Ffoniwch 105 

•	 Problemau Cyflenwad Dŵr:  
Dŵr Cymru – 0800 052 0130 

Cymorth Iechyd Meddwl 
•	 Samariaid: 116 123 (24/7, am ddim) 

www.samaritans.org

•	 Mind Cymru: 0300 123 3393 
www.mind.org.uk

Cymorth Cam-drin Domestig 
•	 Llinell Gymorth Cam-drin  

Domestig Genedlaethol:  
0808 2000 247 (24/7) 
www.nationaldahelpline.org.uk

•	 Llinell Gymorth Byw Heb Ofn (Cymru):  
0808 80 10 800 
www.llyw.cymru/byw-heb-ofn

Cymorth Ynni a Chostau Byw 
•	 Cymru Gynnes: 0800 091 1786 

www.warmwales.org.uk

Gwasanaethau Brys Cyffredinol 
•	 Heddlu / Tân / Ambiwlans: 999

•	 Heddlu Di-frys: 101

•	 Galw Iechyd Cymru: 111

12 adra.co.uk

